
INSAFFU T-TWEMMIN TAGHNA

Fil-hajja taghna ftit huma I-hwejjeg li ahna certi minnhom. Fil-fatt hadd minna ma ghandu
ebda garanzija li ghada ser isebbah. Fl-istess waqt ahna zguri li ghada mat-tbexbix ix-xemx
titla’ mil-lvant u filghaxija tinzel fil-punent. Xhin tghib ix-xemx, jitfa¢caw il-qamar u I-
kwiekeb. Dejjem hekk jigri. Is-sistema tal-firmament hija kkaratterizzata minn certezza,
stabbillta, regularita u kontinwita. Hija sistema definittiva u hadd ma johlom li jibdilha billi
jahseb li jista’ jtella’ x-xemx f’nofsinhar. Hemm qafas li ma jista’ jibdlu hadd.

Issa Gesli, meta jghid li ser ikun hemm sinjali fix-xemx u l-qgamar u I-kwiekeb (ara Lq 21:25),
ged jghid li din is-sistema stabbli u certa ghad taga’! Imma biex nifhmu ghaliex Gesu ged
jitkellem dwar it-tmiem ta’ din l-istruttura millenarja tal-pjaneti, irridu nZzommu quddiem
ghajnejna l-kuntest li fih Hu kien ged jitkellem.

Gesu kien ged jitkellem fit-Tempju ta’ Gerusalemm. Kien ghadu kif habbar il-waqggha tat-
Tempju u li Gerusalemm, li hija simbolu religjuz qawwi, kienet ser tiggarraf. Zgur li dan il-
kliem lil-Lhud qataghhom minn gewwa. Il-waqgha tat-Tempju ghal-Lhud kienet tfisser li ser
tispicca d-dinja. Ghalhekk Gesu jgib l-ezempju tal-qgerda tal-ordni tal-pjaneti. B’dan Gesu
ried ifisser li Hu kien ged izarma s-sistema religjuza li kienet ilha wieqfa eluf ta’ snin. II-
messagg ta’ Gesli kien wiehed: i hu kien ged igib bidla fir-religjon li tant kienet ghal galb il-
Lhud. Gesu kien qged ifissrilhom li fl-istruttura u l-prattika religjuza taghhom mhux kollox
kien immutabbli kif kienu jahsbu huma. Hafna mid-dinja religjuza li 1-Lhud kienu jqgisu
untouchable u sagra, ma kinitx tassew hekk. Gesii ried ifehemhom li xejn ma kien jiswa li
huma jibgghu jserrhu fuq it-tradizzjonijiet ta’ missirijiethom. F’certu sens, Gesl xejjen il-
principju tal-kontinwita li minhabba fih huma baqghu jaghmlu dak li kienu jaghmlu
missirijiethom. Billi xejn minn tal-imghoddi ma seta’ jintmess jew jitwarrab, ir-religjon
kienet saret kollha moffa. Aktar minn hekk, Gesti kien ged jghidilhom li ma kellhomx bzonn
aktar tat-Tempju, ghax Hu nnifsu kien it-Tempju veru. Gest gab fit-tmiem sistema religjuza
li kienet isserrah fuq il-ligijiet — sistema li kienet tohloq relazzjoni zbaljata ma’ Alla.

Illum ukoll Gesu ged jistedinna niflu ftit ir-religjon taghna, ghax xi kultant ahna naghtu
importanza lil dawk i¢-certezzi li ma huma certezzi xejn. Il-pedament tar-religjon ma humiex
in-normi imma l-persuna ta’ Gesu Kristu. Fostna hawn min josserva l-ligi sal-inqas tikka,
imma lil Gesu ghadu ma jafux; ghandna min hu mohhu fil-kontinwitd u joqtol biex
jipperpetwa dak li kien jaghmel il-buznannu tal-buznannu — minhabba din il-mentalita ma
nistghux nitharrku jew ningalghu minn certi raddi fondi. Ghalhekk ir-religjon, minflok ma
tghinna nibnu relazzjoni bis-sens ma’ Alla, ghal xi whud hija xkiel, piz jew jasar.

Ghalhekk nifthu galbna ghal din il-bxara gawwija li ged taslilna llum. Kif lil-Lhud Gesu
galilhom 1li “mhux min jghid ‘Mulej, Mulej’ jidhol fis-Saltna tas-Smewwiet, imma min
jaghmel ir-rieda tal-Missier” (ara Mt 7:21), lilna wkoll ged jghidilna li 1-ghajat, i¢c-capcip, id-
daqq u I-festi religjuzi jafu jkunu duhhan jekk ma nwettqux ir-rieda ta’ Alla. Permezz tal-
profeta Gesti ged jghidilna li mhux it-tempju li jghodd, imma kemm ahna nagbzu ghall-iltim,
l-armla u I-fgir. Din hija l-vera religjon. Gesu jifthilna ghajnejna meta jghidilna li 1-
ubbidjenza ghar-rieda ta’ Alla hija aqwa mis-sagrifi¢¢ji tal-vittmi u li s-smigh tal-Kelma tal-



Mulej hija ahjar mix-xaham tal-muntun (ara 1 Sam 15:23), ghax “is-sagrifi¢¢ju li joghgob lil
Alla hu qalb niedma” (Salm 51). Imbaghad illum ahna kapaci ninqdew bis-sagrificcju tal-
Vittma Divina, nistrumentalizzaw l-istess Ewkaristija, ghal skopijiet ta’ mohhna.

Gheziez Michael u Carl, illum ser tircievu I-Ministeru ta’ Akkoliti li jressagkom aktar lejn
Gesu, u fix-xhur 1i gejjin ser tircievu 1-Ordinazzjoni tad-Djakonat u wara, tal-Presbiterat.
Nirrakkomandalkom minn qalbi biex jew tkunu ministri kif iridkom Gest, biex isaffu din ir-
religjon Nisranija, jew ma tkunu sacerdoti xejn.

Dan l-ahhar, waqt il-Vizta Pastorali, persuna qaltli li ahna s-sacerdoti ghandna bzonn nghinu
lill-bniedem johrog mill-fondoq tax-xetticizmu li tfajnieh fih ahna stess bil-predikazzjoni
vojta taghna! Ghalhekk nerga’ ndur fugkom u ntennilkom dak li qed jghid l-Imghallem
taghna. Gestt mhux qed jghid li ser jegred ir-religjon, imma ser iwarrab ¢ertu mod kif il-
bniedem jghix it-twemmin tieghu. Gest jrid jaghti bixra gdida lil din ir-relazzjoni bejn il-
bniedem u Alla. Dan hu li tistenna 1-Knisja minnkom is-sacerdoti: li tkunu strumenti ta’ bidla
fil-Knisja stess.

Hemm bidla partikulari li nixtiegkom twettqu intom li ser tkunu ministri tal-Knisja. Kif
Kristu wieghed smewwiet godda u art gdida (ara 2 Pt 3:15), nitlobkom biex timpenjaw
ruhkom flimkien mas-sacerdoti 1-ohra biex ikun hawn Knisja mgedda anki fid-Djocesi ta’
Ghawdex. Nitlob il-kollaborazzjoni taghkom biex il-Knisja taghna tkun tixbah lil dik il-
Knisja li ged jipprogetta 1-Missier taghna Frangisku. Ghadda z-zmien li jkollna Knisja
maghluga fiha nfisha. Ghandna bzonn ta’ Knisja li ma tibzax tohrog biex tiltaga’ mal-
bnedmin, timxi maghhom u taghmel I-esperjenza taghhom. Knisja maqtugha min-nies hija
Knisja moribonda. Knisja mgedda hija dik li twarrab certa gwardarobba antika, titfa’ wara
spallejha certi titli ta’ klassifikazzjoni umana, biex tkun Knisja aktar semplici u evangelika.
Nixtieq nara Knisja li jkollha I-kuragg li tirrinunzja li tkun minkeb ma’ minkeb man-nies tal-
poter u aktar qrib tal-fqir u z-zghir.

Kif jghid Gesu fil-Vangelu, irridu nkunu Knisja li tqawwi galb in-nies. Zdied in-numru ta’
dawk li jfittxu l-kelma tas-sacerdot biex igawwu galbhom. Ara taqtghu galb xi hadd! Anzi,
skont il-verzjoni Griega ta’ dan il-passagg, Gesu jridna niddrittaw billi ma nibqghux
mghawgin taht xi ghamla jew ohra ta’ piz, anki tad-dnub. Fostna hawn min hu milwi wahda
sewwa. Naf b’koppji u familji milwija ganc. Noqoghdu attenti biex bil-ministeru taghna ma
nghawgu lil hadd b’taghbija zejda. Din hija 1-Knisja mgedda 1i fl-ispirtu tal-ahhar Sinodu
dwar il-Familja ghandha tipprova ttaffi 1-piz li qed jaghfas fuq dahar il-bniedem u hekk
tghinu jqum dritt.

Bhal Gest, il-Knisja trid tistieden u tghin lill-bniedem jerfa’ rasu. Hawn min jimxi rasu
baxxuta ghax jisthi minhabba l-istorja tieghu jew taghha. Hija 1-missjoni taghna s-sacerdoti li
rroddu d-dinjita lil min ikun tilifha, li naghmlu kuragg lil dak li jkun biex flok ma jhares lejn
l-art, jerfa’ harstu u jara l-wic¢ hanin tal-Missier.

Poplu ta’ Alla, mhux ged nitkelllem dwar proposta hafifa ghalina s-sacerdoti. Itolbu ghalina u
ghinuna. Din il-missjoni taghna taf issir itgal milli hi meta niltagghu ma’ lajé¢i li flok
jimbuttaw il-karru ’1 quddiem, jigbduh lura. Intom shab maghna f’dan il-process ta’ Knisja
mgedda.



